
Tórshavn, 23. mars 2009
Viðv.   uppskoti til løgtingslóg um val til kirkjuráð, próstadømisráð og stiftsstjórn
Víst verður til skriv Mentamálaráðsins dagf. 15. mars 2009, har uppskot til løgtingslóg um val til kirkjuráð, próstadømisráð og stiftsstjórn er sent Kommunusamskipan Føroya til hoyringar. Hoyringsfreistin er bert eina viku. 
Sum tað framgongur av § 9 og § 10, so skulu gerast vallistar til kirkjuráðsval, og er tað í hesum sambandi álagt kommununi at veita valstýrinum upplýsingar, sum neyðugar eru at gera vallista. 

§ 15 áleggur kommununum uppgávuna at gera valkort og at senda veljarunum valkort. Sbrt. § 15, stk. 3 rindar kirkjugrunnurin fyri valkort og postgjald. Harumframt ásetir § 24, at til ber at brævatkvøða á einum fólkayvirliti, eisini í heimstaðarkommununi.

Sambært viðmerkingunum til uppskotið eru ongar fíggjarligar avleiðingar fyri kommunurnar, bert umsitingarligar í mun til omanfyri nevndu uppgávur, sum álagdar verða kommununum. 

Kommunusamskipan skal viðmerkja, at hesar umsitingarligar uppgávur hava við sær ávísar meirútreiðslur fyri kommunurnar, og sum metast mugu liggja uttanfyri endurgjaldið sbrt. § 15, stk. 3. Hetta ger seg serliga galdandi fyri upplýsingar til at gera vallistar, har verandi vallistar til eitt nú løgtings- og kommunuval ikki uttan víðari kunnu verða grundarlag fyri kirkjuráðsvali. Í nógvum kommunum eru harumframt fleiri kirkjuráð og harvið fleiri vallistar.

Spurt verður, hvussu hesar útreiðslur kunnu verða endurrindaðar kommununum.
Kommunusamskipanin skal harumframt viðmerkja, at tað kann verða óheppið at hava kirkjuráðsval 1. týsdag í november, tí tá kann okkurt valið raka allahalgannadag, ið sum kunnugt hevur serligan samfelagsligan týdning í Føroyum sum minnisdagur teirra sjólatnu.

  
Vinarliga vegna Kommunusamskipan Føroya

Heðin Mortensen
/Jóan Petur Hentze

